
[bookmark: _GoBack]«Հայաստանի Հանրապետության կառավարության 2022 թվականի հունիսի 23-ի N 938-Ա որոշման մեջ փոփոխություն կատարելու մասին» Կառավարության որոշման նախագծի ընդունման

1. Իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է Երևանում Եվրոպայի խորհրդի գրասենյակի (այսուհետ՝ ԵԽ)՝ ՀՀ Պաշտպանության նախարարության հետ համագործակցությամբ իրականացվող՝ «Մարդու իրավունքները և կանայք Հայաստանի զինված ուժերում - II-րդ փուլ» ծրագրի շրջանակներում ՀՀ պաշտպանության նախարարությանը նվիրաբեված գույքի ձեռքբերման իրավական ընթացակարգն ապահովելու անհրաժեշությամբ:
	2. Ընթացիկ իրավիճակը և խնդիրները.
	Հաշվի առնելով, որ ԵԽ-ն Հայաստանում գործողությունների ծրագրեր է իրականացնում սկսած 2012թ.-ից, և ներկայումս ընթացքի մեջ է թվով 4-րդ «Մարդու իրավունքները և կանայք Հայաստանի զինված ուժերում - II-րդ փուլ» գործողությունների ծրագիրը՝ կողմերը պայմանավորվել են շարունակել նույն ձևաչափով համագործակցությունը, և նախանշվել են հաջորդ՝ 2023-2026թթ. գործողությունների ծրագրի գերակա ուղղությունները: Այս շրջանակներում ԵԽ-ի կողմից ՀՀ պաշտպանության նախարարությանն են նվիրաբերվել SS սարքավորումներ՝ ՀՀ զինված ուժերի կարիքների համար օգտագործելու նպատակով՝ հիմնականում ռազմական կրթության կարիքների համար:
ՀՀ կառավարության 23.06.2022թ. N 938-Ա որոշմամբ սահմանվել է ԵԽ կողմից Պաշտպանության նախարարությանը նվիրաբերվող գույքի ցանկն ու նվիրաբերությունը ընդունելու ժամկետները: Սակայն ԵԽ կողմից նշված գույքի ձեռքբերումը տեխնիկական պատճառներվ հնարավոր չի եղել իրականացնել, որի հիման վրա էլ որոշման հավելվածով սահմանված գույքը հնարավոր չի եղել որոշմամբ սահմանված ժամկետում հանձնել-ընդունել: Արդյունքում ԵԽ կողմից համապատասխան գույքի ձեռքբերումն իրականացվել է ս.թ. հոկտեմբեր-նոյեմբեր ամիսների ընթացքում, ինչպես նաև ս.թ. նոյեմբերի վերջում իրականացվել է այդ գույքի հանձնումը Պաշտպանության նախարարությանը, միաժամանակ, հանձնված գույքի կազմը և քանակը տարբերվել են ՀՀ կառավարության 23.06.2022թ. N 938-Ա որոշման հավելվածով սահմանված գույքից, որի կապակցությամբ անհրաժեշտություն է առաջացել հանձնվող գույքի ցանկը շարադրել նոր խմբագրությամբ:
	3. Կարգավորման նպատակը և բնույթը.
	Որոշման նախագծի համաձայն հստակեցվում է ԵԽ կողմից Պաշտպանության նախարարությանը հանձնվող ՏՏ սարքավորումների ցանկը:
	4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
	Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում: 
           5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
	Որոշման նախագիծը կապված է Եվրոպայի խորհրդի Հայաստանի համար իրականացվող գործողությունների 2019-2022թթ. ծրագրի հետ:
